
				এই পাতাটির মুদ্রণ সংশোধন করা প্রয়োজন। 
| ક8ા !
দূতী তাহার নিকট প্রার্থনা করিলে তিনি একটু হাসিয়া তাহাকে বলিলেন যে, এখন তাহার সহিত দেখা করিবার উপযুক্ত সময়
নহে ৷ ৮ ৷
তৎপরে দূতী ফিরিয়া গেলে গণিকা অতিশয় উৎকণ্ঠিত হইল। বেশ্বাগণের অনুরাগ বা বিরাগবিষয়ে কিছুই নিয়ম নাই । ৯ ।
একদিন ঐ গণিকার গৃহে একটি যুব বণিকপুত্ৰ উপস্থিত ছিল এবং সেই সময়ে অন্য একটি নূতন সুন্দর বণিক পুরুষ উত্তরাপথ হইতে আসিয়া উপস্থিত হইল । ১০ |
নবাগত বণিক এক রাত্রি সম্ভোগের জন্য সুবর্ণ ও বস্ত্র প্রদান করিলে লুব্ধস্বভাব গণিকা নিজ জননীর সহিত পরামর্শ করিল। এই বণিকৃপুত্রটি ব্যয় করিয়া গৃহেতে অবস্থিত রহিয়াছে, কিন্তু মহাধনবান অন্য একজন প্রার্থীও আসিয়াছে, এ স্থলে কি করিব, বুঝিতে পারিতেছি না । ১১-১২ !
যাহার সহিত অনেক বার সঙ্গম হইয়াছে, সে অধিক প্রদান করিবে ন। অতএব নিষ্ফল ও পযুযিত সম্ভোগে প্রয়োজন কি ? নূতন লোক নুতন ঔৎসুক্যবশতঃ অযাচিতভাবে সকল বস্তুই দিবে। প্রথমানুরাগ অপ্রিয় ব স্থলে ও প্রিয়ভাবের আস্বাদন সম্পাদন
করে । ১৩-১৪ ।
অতএব এই বণিকপুত্রের হৃদয়ে শল্যবৎ সংসত্ত কামনার কি প্রতিবিধান করা যায় ? ইহা কৰ্ম্মবন্ধনের স্যায় ভোগ ব্যতিরেকে অপগত হইবে না । ১৫ ।
আমাদের এই ব্যবসা। ধনবান লোক উপস্থিত হইলে তাহাকে ত্যাগ করা যায় না। আমরা ধৰ্ম্ম বা কামের জন্য নিৰ্ম্মিত হই নাই, আমরা অর্থের জন্যই নিৰ্ম্মিত হইয়াছি । ১৬ ।
ধনার্থিন গণিক এইরূপ চিন্তা করিয়া মাতার সম্মতি অনুসারে

